
Ummaddayda oo dhan janaday galaysaa qofka iska
diida maahee

Abii Hureyra Allaha ka raali ahaadee waxaa laga wariyey in Rasuulka llaahay scw uu yiri:
" Ummaddayda oo dhan janaday galaysaa gofka iska diida maahee ", waxay dheheen:
Rasuulka llaahayow, yaa diidaya? wuxuu yiri: "gofka i adeeca janaduu galayaa, kan i

caasiyana waa qof diiday-janada".
[Xadiis Saxiix ah] [Waxa wariyay Albukhaari]

Nabigu scw wuxuu sheegay in Ummaddiisu dhamaan janada galayso qofkii iska diida
maahee! Asaxaabtu Allaha ka raali noqdee waxay yiraahdeen yaa diidaya rasuulkii
llaahayow.?! Wuxuu ugu jawaabey Nabigu scw gofka u hogaansama ee raaca Rasuulka scw
janaduu galayaa, qofkase aan u hogaansamin shareecada camalkiisa xun waxay ka dhigan

tahay inuu diiday janada galideeda.

